
INVESTIMENT PASTORALI FIZ-ZGHAZAGH
FI TLIET KOMUNITAJIET PARROKKJALI FPGHAWDEX

Fl-ahhar xhur, tliet komunitajiet parrokkjali fil-Knisja ta’ Ghawdex hasbu li jattrezzaw spazji
taghhom biex jaqdu ahjar il-hidma pastorali fil-parroc¢ca, spe¢jalment mal-generazzjonijiet iz-
zghar. Dan anki fl-ispirtu tas-Sinodu ri¢enti taz-Zghazagh li jirrakkomanda “mod gdid ta’ kif
nahsbu 1-pastorali tal-parroc¢ca, f’logika ta’ korresponsabbilta ekklezjali u ta’ qabza
missjunarja, biex nizviluppaw sinergiji fit-territorju”, fejn hi “tista’ tidher bhala ambjent
sinifikattiv 11 mieghu z-zghazagh jistghu jidentifikaw ruhhom” (nru 129).

Id-Djocesi ta’ Ghawdex kienet minn tal-ewwel li zviluppat il-kuncett ta’ ¢entru parrokkjali
bhala ghodda fil-parroc¢i taghha sabiex jaqdu ahjar il-funzjoni taghhom u jipprovdu spazju
fiziku fejn jistghu jiltaqghu d-diversi kategoriji taghhom. Bhalissa, bosta minn dawn i¢-Centri,
ghaddejjin minn fazi essenzjali ta’ tigdid.

Xi taghrif dwar it-tliet progetti ta’ tigdid [ ¢entri pastorali:

Ix-Xaghra (Komunita ta’ Gesit Nazzarenu)

Fid-29 ta’ Settembru nfetah uffi¢jalment i¢-Centru Pastorali u ta’ Ospitalita GesU Nazzarenu.
Dan il-bini, li fil-passat diga serva bhala ¢entru pastorali, tela’ mill-gdid fuq tliet sulari, u
[lum il-Komunita tan-Nazzarenu fi hdan il-Parrocca tax-Xaghra ghandha 1-mezzi kollha biex
tilga’ u fuq kollox twassal il-Kelma ta’ Alla. Mill-bidu, il-hsieb wara dan il-progett kien li I-
Komunita tan-Nazzarenu jkollha bini gdid, organizzat u attrezzat biex jilga’ l-esigenzi ta’
zminijietna. Fil-fatt i¢-Centru nbidel f’post aktar acéessibbli u akkoljenti fejn tinghata
formazzjoni spiritwali lill-familji, tfal u adolexxenti. Il-kumpless jinkludi fih zewg swali, kif
ukoll spazju dedikat lill-anzjani permezz ta’ kenn ghal billejl li, bl-ghajnuna tal-Ministeru
ghal Ghawdex, se jipprovdi servizz ghall-anzjani fil-komunita matul il-lejl. B’dan il-mod,
taht I-istess saqaf, qed tigi kkultivata I-laggha bejn il-generazzjonijiet li tant jitkellem fugha 1-
Papa Frangisku.

II-Qala (Parroééa tal-Tmmakulata Kunéizzjoni u San Guzepp)

F’din l-ahhar sena sar xoghol estensiv ta’ rinnovar f’parti mi¢-Centru Parrokkjali ta’ San
Guzepp, biex il-parro¢éa tkun tista’ toffri servizz ahjar lill-komunita kollha, spe¢jalment lill-
adolexxenti u z-zghazagh. ll-post illum joffri sala mghammra ghal-lagghat, servizzi godda,
spazju ghat-talb u r-riflessjoni u sala multifunzjonali. ll-post gie mbierek nhar il-Hamis 13 ta’
Dicembru, tifkira ta’ Santa Lucija. F’quddiesa ghad-dawl tax-xemgha li saret gabel it-tberik,
Mons. Isqof awgura li dan il-post iservi ta’ generatur ghall-persuni kollha li jiffrekwentawh
biex huma jistghu jwasslu d-dawl tal-fidi lill-ohrajn. I¢-Centru jkun miftuh diversi drabi
matul il-gimgha, b’laqghat ghall-gruppi tal-Forms 2 u 3, 4 u 5, u s-Sixth Form, kif ukoll f’xi
granet ghal attivitajiet ohra tal-parrocca.

II-Belt Victoria (Parro¢ca ta’ San Gorg)

[l-parro¢ca mhix biss struttura astratta li tigbor fiha I-persuni, izda ghandu jkollha spazji fizi¢i
li fihom il-membri taghha jistghu jiltaqghu ghat-talb, il-formazzjoni u r-rikreazzjoni. Ghal
dan il-ghan il-Parro¢éa ta’ San Gorg hadmet biex tohloq spazju modern, akkoljenti u attrezzat



biex id-diversi gruppi parrokkjali jistghu jiltaqghu fih. It-23four hub, inawgurat fit-23 ta’
Dicembru 1li ghadda, inhaseb biex iservi bhala games room ghar-rikreazzjoni, post ta’
soc¢jalizzazzjoni fejn wiched jiltaga” b’mod rilassat, kif ukoll post ta’ formazzjoni ghal-
lagghat. Ix-xoghol fuqu dam sejjer ghal sena shiha u involva sistemi godda ta’ ¢irkulazzjoni
ta’ arja, disinni godda ta’ hitan u dwal, kif ukoll ghamara gdida. It-titlu 23four hub gej mill-
fatt li I-gruppi jispiraw ruhhom mill-martirju ta’ San Gorg li jigi ¢éelebrat fit-23 ta> April.
Bhala parti ¢entrali ta’ dan I-ispazju tpoggiet pittura ikonografika li turi lil Gesu u San Gorg
iharsu bl-imhabba lejn xulxin, bil-kliem ta’ Gesu: “Ibqghu fl-imhabba tieghi” (Gw 15:9). Gie
wkoll iddisinjat Kurcifiss mill-kliem tal-Opri tal-Hniena. L-ghan ta’ kull attivita li ssir f’dan
il-post hi li nibqghu fl-imhabba ta’ Kristu filwaqt li narawh fil-proxxmu batut.



